EBRD-ის დაინტერესებული მხარეებისთვის თემების ჩართულობის ელექტრონული კურსი
ტექნიკური სახელმძღვანელო კურსის ყველა მომხმარებლისთვის
მოცემული მოკლე ტექნიკური სახელმძღვანელო განკუთვნილია კურსის ყველა მომხმარებლისთვის. ის ხელს უწყობს კურსის მახასიათებლების გარკვევას და სასწავლო გამოცდილების ოპტიმიზაციას. დამატებითი მითითებები შეგიძლიათ იხილოთ თავად კურსში, სადაც ნათლად არის ახსნილი ყველა ნაბიჯი.
თქვენი ეკრანის ოპტიმიზაცია
ჩვენ გთავაზობთ შემდეგ ქმედებებს თვალსაჩინოების და გამოყენების სიმარტივის გასაზრდელად:
· კურსი წარმოდგენილია EBRD-ის ელექტრონული სწავლების პლატფორმაზე, რომელსაც გარშემო აქვს ლურჯი ჩარჩო. იმისათვის რომ მოვახდინოთ თავად კურსისთვის გამოყოფილი სივრცის ოპტიმიზაცია, ჩვენ გთავაზობთ მინიმუმამდე ჩაკეცოთ ეკრანის ზევით განლაგებული  ბრაუზერის ინსტრუმენტების პანელი ან ნახოთ კურსი სრული ეკრანის რეჟიმში.
· კურსი მოითხოვს თითოეული გვერდის ზემოთ და ქვემოთ გადახვევას. ჩვენ გირჩევთ, შეამციროთ თქვენი ეკრანების ზომა (მაგ., 67%-მდე), რათა უზრუნველყოთ, რომ კურსის პანელი სრულად გამოჩნდეს თქვენი კომპიუტერის ეკრანზე. ამ გზით თქვენ დაგჭირდებათ მხოლოდ ასქროლვა ჩარჩოს შიგნით და არა მის გარეთ.
ინფორმაციის ძირითადი მახასიათებლები
ზოგიერთი ფუნქცია დაგეხმარებათ გაიგოთ კურსი და მოგცეთ წვდომა შესაბამის ინფორმაციაზე და სახელმძღვანელოებზე: 
· ნავიგაციის პანელი: კურსის პანელის ზედა მარცხენა კუთხეში არის სამი პარალელური ხაზი. თუ დააწკაპუნეთ აქ, ნახავთ კურსის ნავიგაციის პანელს, თითოეული მოდულის სათაურების ჩათვლით.
· რესურსების ბიბლიოთეკა: ეს შეიცავს მთელი კურსის ჩამოსატვირთ მასალას რომელიც თავმოყრილია ერთ ადგილას. მასზე წვდომა შესაძლებელია ნავიგაციის პანელის ბოლოში მდებარე „რესურსების“ ნიშანზე (ქაღალდის სამაგრზე) დაწკაპუნებით.
· ტერმინოლოგია: შეიცავს ტექნიკურ სიტყვებს, რომლებიც შეიძლება გაუგებარი იყოს ვინმესთვის, რომელიც არ იცნობს საერთაშორისო სტანდარტების მიხედვით გამოყენებულ სიტყვებს ან კონკრეტულად EBRD-ის მიერ გამოყენებულ ტერმინოლოგიას. ლექსიკონის ჩამოტვირთვა შესაძლებელია ერთი დოკუმენტის სახით კურსის დასაწყისშივე („პრაქტიკული საკითხების“ ნაწილში) ლექსიკონზე წვდომა არ არის შესაძლებელი ნავიგაციის პანელის ბოლოში არსებული ნიშნის „გლოსარიის“ საშუალებით.
ინტერაქტიული ფუნქციები
· გთხოვთ, გაითვალისწინოთ, რომ კურსის განმავლობაში პროგრესის მიღწევა მხოლოდ იმ შემთხვევაშია შესაძლებელი, თუ შეისწავლით გვერდის ყველა ინტერაქტიულ ფუნქციას (მაგ., ჩანართებს, ინდივიდუალურ სავარჯიშოებს, ინტერაქტიულ გრაფიკას, სურათებს და ვიდეოებს).
· ყველა ჩამოსატვირთი მასალა არ არის სავალდებულო. გთხოვთ, გაითვალისწინოთ, რომ მიუხედავად იმისა, რომ ჩამოსატვირთი მასალები ყველა არის შესაბამისად  მონიშნული, როგორც მთელი მთელი კურსის მანძილზე, ასევე რესურსების ბიბლიოთეკაში, საკუთარ კომპიუტერში ფაილების ჩამოთვირთვისას ნახავთ რომ ფაილის სახელები შედგება შემთხვევითი სიტყვებისა და რიცხვებისგან. ჩვენ დაჟინებით გირჩევთ, გადაარქვათ სახელი თითოეულ ფაილს თქვენს კომპიუტერში ჩამოტვირთვისას, რათა სისტემურად შეინახოთ ისინი (მაგ., ფაილის ნომერი + საკვანძო სიტყვა, რომელიც ეხება შინაარსს).

